
საქართველოს მთავრობის
დადგენილება №
2020 წლის                                                                                                ქ. თბილისი



„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე

 

 მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებით (www.matsne.gov.ge, 23/05/2020, 470230000.10.003.022034) დამტკიცებული „იზოლაციისა და კარანტინის წესების“ მე-6 მუხლის მე-6 პუნქტი ჩამოყალიბდეს შემდეგი რედაქციით: 
„6. აზარტული და მომგებიანი თამაშობების მომსახურების მიწოდება დასაშვებია ელექტრონული ფორმით. აღნიშნული შეზღუდვა არ ეხება წამახალისებელ გათამაშებას.“.
 მუხლი 2. ეს დადგენილება ამოქმედდეს გამოქვეყნებისთანავე.



პრემიერ - მინისტრი                                                                        გიორგი გახარია                           


















განმარტებითი ბარათი
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე

ინფორმაცია სამართლებრივი აქტის პროექტის შესახებ

წარმოდგენილი პროექტით გათვალისწინებული ცვლილების მომზადება განპირობებულია ჯანდაცვის მსოფლიო ორგანიზაციის (ჯანმო) მიერ პანდემიად გამოცხადებული კორონავირუსული ინფექციის (COVID-19) ეპიდაფეთქებებით გამოწვეულ შედეგებზე სწრაფი რეაგირებისა და ბიზნესსექტორისათვის დამატებითი ბარიერების შემსუბუქების აუცილებლობით. 
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებით დამტკიცებული „იზოლაციისა და კარანტინის წესების“ მე-6 მუხლის მე-6 პუნქტის დღეს მოქმედი რედაქციის შესაბამისად, აზარტული და მომგებიანი თამაშობების მომსახურების მიწოდება დასაშვებია მხოლოდ ელექტრონული ფორმით. აღნიშნული შეზღუდვა არ ეხება წამახალისებელ გათამაშებას (გარდა აზარტული ან/და მომგებიანი თამაშობის წამახალისებელი გათამაშებისა). ცვლილების პროექტის მიხედვით „იზოლაციისა და კარანტინის წესების“ მე-6 მუხლის მე-6 პუნქტით გათვალისწინებული ელექტრონული ფორმით მოწყობის შეზღუდვა აღარ შეეხება აზარტული ან/და მომგებიანი თამაშობის წამახალისებელ გათამაშებას და აღნიშნული პუნქტი ჩამოყალიბდება შემდეგი რედაქციით: „6. აზარტული და მომგებიანი თამაშობების მომსახურების მიწოდება დასაშვებია ელექტრონული ფორმით. აღნიშნული შეზღუდვა არ ეხება წამახალისებელ გათამაშებას.“.

ინფორმაცია ევროკავშირის სამართლებრივი აქტის შესახებ
პროექტის მიღება არ უკავშირდება ევროკავშირის ისეთ სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირსა და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის  მიღებით  გამოწვეული  საფინანსო-ეკონომიკური  შედეგების გაანგარიშება
დადგენილების პროექტის მიღება გავლენას არ მოახდენს საქართველოს სახელმწიფო ბიუჯეტის საშემოსავლო და ხარჯვით ნაწილზე და არ წარმოშობს ახალ ფინანსურ ვალდებულებებს.

პროექტის მოსალოდნელი შედეგები
წარმოდგენილი პროექტის მიღების შემდეგ, წამახალისებელ გათამაშებას, გამონაკლისის გარეშე აღარ შეეხება შეზღუდვა, რომლის მიხედვითაც აზარტული და მომგებიანი თამაშობების მომსახურების მიწოდება დასაშვებია მხოლოდ ელექტრონული ფორმით.

პროექტის განხორციელების ვადები
 დადგენილების პროექტი არ ითვალისწინებს დავალების შესრულების ვადებს.

პროექტის ავტორი და წარმდგენი
დადგენილების პროექტის ავტორია სსიპ – შემოსავლების სამსახური, ხოლო წარმდგენია საქართველოს ფინანსთა სამინისტრო.



